
El 10 de diciembre de 1948, la Asamblea General de las Naciones Unidas aprobó y proclamó

la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

CORO

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

ËNTAMBOPAK

Washipomëi:

Idn emändoya öhë opudnwata känmänöpünwayapo 

durugntenda, wamänmändikeria emändoya 

öhë daknöpotenda opudn kännöpoheyapo 

wamänmändikeria, apagn'a, inäng'a  wapanë'a kënpa 

handik öhë enönhate.

Idn beromba emändoyayo mönöpöhiaponë daka 

ehapak emändoya'ere opudn'ën wahate.

Oro honöpohei durugnda botohiaponë mönöpohepo 

nöngda nöngda echimändoya öhënok opudn'ënhate.

Daka yänmähetei yänmänhapakpo, yänbachinöhapo 

durugntenda.

ITEM 10 INT ADIVINANZA 1RO PRIM HARAKBUT.indd   4ITEM 10 INT ADIVINANZA 1RO PRIM HARAKBUT.indd   4 7/08/2023   14:41:207/08/2023   14:41:20



PRESENTACIÓN

Queridas niñas y queridos niños:

Este texto de lectura es para ustedes, para que les ayude 

a ampliar sus conocimientos sobre diversos temas de 

manera entretenida.  Lo ha elaborado con mucho cariño 

una maestra para que ustedes puedan disfrutar de su 

lectura con el apoyo de su profesor o profesora, pero 

también de sus padres, abuelos y otros familiares. 

Las lecturas que encontrarán en este texto les ayudarán 

a mejorar sus capacidades de expresión oral y escrita en 

su lengua materna, a valorar a su familia, a respetar a la 

naturaleza, a cuidar el medio ambiente en el que viven y a 

conocer un poco más de su cultura. Les ayudará también a 

convivir en armonía con las demás personas con las que se 

relacionan en su casa, en la escuela y en la comunidad. 

La información que encuentren les permitirá reforzar sus 

diversos aprendizajes. Estamos seguros que les gustará y 

que aprenderán muchas cosas interesantes. 

¡Buena suerte, a leer y cantar con mucho cariño!

Ministerio de Educación

I

YACHINÖKOT

Bayakoyo ïhëikai

wayopi ihbapepo 

wakunduya ihdopieikai

ayanda wäwëri bokmëpukikanë.

¿Kate ï'ë?   

1.  ¿Kate ïhë?

Tönkomba ipeikai,

imbiyandepo sorokyo

ikudn ikai.

¿Kate ï'ë? 1    

Töngkondu

Äwït

Wakeregn mëndik ikanë

wäwë okkutambognte

ihboikai wayopi ihmächönkapo.

¿Kate ï'ë?    

Wakhei iktamïnïkai okpoheinda 
iheikai shuwidnda ïhëpo.

¿Kate ï'ë?

Kapiro

Süwït

Dambednda ïhëikai

kupe'et, mënhukweapo

mënpeikanë.

¿Kate ï'ë?  

Dumbayo ïhëïkai öhpai ihbapepo

harakbut'a mënökmëpukikanë.

¿Kate ï'ë?    

Apetpet / apanë

 Kotsi

Wapenda ïhëpo

wäwëtoyo ïhëikai

ëntugnte ihbatukikai.

¿Kate ï'ë?    

Borokponda ïhëi

sikkiednda ihorokikai,

hambachitateapo.

¿Kate ï'ë?

Ñökpo / nïökpo / nëë  

isna/ idnha / idna

Wäwëyo ïhëikai,

wawit'ahot kuwadnbayo 

ihbewikikai hakdayoyapo.

¿Kate ï'ë?  

Suwidntagnpinda ïhëi

ihbahekpo, dignanda

ihbachiriaikai.

¿Kate ï'ë?    

Tagnpi / mërëshi

Pësä / pëtsä

Sikkio iwaeikai kotsimbayo

mëshire imïnïkai, boronda ïhëikai.

¿Kate ï'ë?   

Tögnkohok, ïhkihot isiwaweikai

heinda ïhëikai, 

wakunduya ihwaeikai kutaweya.

¿Kate ï'ë?

Ïhpih

Wasewih / kemë

Bayakoyo ïhëikai

boropainda

ihmänöwëkikai katepi.

¿Kate ï'ë?   

Boro öwëinda ihei

borokumbanda ihmänkot'ikai

ayanda epeta mënpik'ikanë.

¿Kate ï'ë?   

Mörïkke

Kuhëpo / küëpo

Hönnöpoetenda ihwaikai, 

kusimberonteinda ihepo, 

bihikunïng ihtoei

emïnürunda ihtopok ikai, 

sembanyo ihpowedn'ikai.

¿Kate ï'ë?   

Wasikda iheikai okahet

wäpäng waperi.

¿Kate ï'ë?

Mätuk

Sawe / sero

Wayokpo ihbapeikai

borohëpanda ihepo

sikkio ihkumboikai wäwëyo.

¿Kate ï'ë?   

Dumbayo iheikai

borohëpanda

mërësi ihpeikai.

¿Kate ï'ë?   

Siwa / shiwa

Mämä

Wayokpo ihbacharakikai

ökwëkeregnda ïhtöëpo

tambayo mëntukikanë.

¿Kate ï'ë?    

Aisetda ihei okmärän'et,

tambayo mëntukikanë,

ayanda mënpik ikanë.

¿Kate ï'ë?

Apik / aipik

Kumö

Tare teiyehedn 

ihchiwerok'ikai

dignanda ihbereikai tambaya.

¿Kate ï'ë?  

Biign'ere mënchönpeikanë,

hën keregnda iheikai.

¿Kate ï'ë?   

Tare

Mäpi / pesoto / hui

Sikkio tare ihberikai tambaya

wamënöe ihtaikai.

¿Kate ï'ë?   

Sikkio ihwaeikai

watawa ihbakberepo

urusönda ïhëi apanë eweanda.

¿Kate ï'ë?

Wadnpi

Kaiyare / yäpärö

Hiokda oheika

wapaiyorinda ohepo

imämbokpo dign'anda

mänöhiandik.

¿Kate ï'ë?  

Irihmënï 

Wamënöe ihtaikai

sikkio ïhörökpo 

heya ikaikai.

¿Kate ï'ë?   

Puugn / puhugn

Okah'et ohepo,

wakhei oktamïnïka,

wësetda otaheika.

¿Kate ya’e? 2    

Yamöropo 

Öhpaishipo i'ikai

wambaperi katinïng

wambatasekeri katepi

mïchita dign'anda ikmëpukikai.

¿Kate ï'ë?    

Takui / mäsia / mäshia

2.  ¿Kate a'e? / Kate yähë?

Washimönte biign'ere mënpeikanë,

emboyognte koya mënkaikanë.

¿Kate ï'ë?

Kuteinda iheikai, 

hadntoyo sökeregnda wë'etda,

uruanda mënwëmäikanë.

¿Kate ï'ë?   

Koko

Hari 

Ekhikenäyo imbachahai'ikai 

ikposiköngpo imbayorok'ikai.

¿Kate ï'ë?   

Wakpo

Wamänmändikeri iëi 

emändikate epaknäyo dokta 

öntopakdik ienë.

¿Kate ï'ë?    1
Nöngchinda

Aknökot aknökot

urumbuhda i'ikai

kayare bepikanë

shishi'ere mënpikanë

harakbut'a.

¿Kate ï'ë?

Wapokärehda ïhëpo,

wanöpoya heinda ïhëi, 

ohkute waküsiwe itohei.

¿Kate ï'ë?    

Wakda

Tare

Wamboro okponda itohei,

sikkio yaihendik uruanda 

imächinöhaikai.

¿Kate ï'ë?  

Pöpö

Wakunduya iheikai soroktoya, 

wasuhsik shiponda ihei, 

wapihtenda iwaeikai.

¿Kate ï'ë?   

Tusik / kehe

Imächinöikai wakumbognpate,

we'eiya i'ikai

eweanda biign

harakbut uruanda mënpikanë.

¿Kate ï'ë?

Imbotikai sikyo, itaipo wamënüe

mënök chawaiwendiki 

oenë waoka'ere. 

¿Kate ï'ë?    

Mërë

 Wäwä 

Uruanda imämbe'eikai 

kutaweya, kën ere wamäsönka 

kate basuhpopi.

¿Kate ï'ë?   

Öhpö / kohpi

Ïnwawenda, dakatenda

waeri mënwaikanë

wakuyonda ombottoatokapo.

¿Kate ï'ë?    

Sawe

Wapesodntönë, wawepasipo

waso waparo mëtaikanë

iket'ikai ikundah'epokön

ïnnända.

¿Kate ï'ë?

Imächinöikai emünyakte

osik inöpepo nöngpachi

imächinöikai ataindeyapo.

¿Kate ï'ë?   

Wäkkara

Wërö / hërö

E'erikte keregnda oheika. 

Ken'ere batarundik aipo, 

uruanda wambape.

¿Kate ï'ë?   

Waidn

Kuwate wapa hotda, 

uruanda ochimëret'aika.

¿Kate ï'ë?    

Wa'ai

II

MÖMBACHINÖA

DURUGNTENDA

DO'EDN DUMBAYO

Dignanda oëika 

öhpai, biign, okahet

ayanda ömäeika

ayanda ömäeika.

 

uuu, uuu,    uuu...

Bowatu dumbayo

daka yänmämbo'ëpo

bihi öëika, mërësi öëika

dakanda yänmäechi

wata yänchinöka.

uuu, uuu, uuu...

OWAISIPO

Do'edn owaisipo ötöe; 

waihit, wamëi, waosagn,

wamba, wanda, wakhei.

Kenda wëi yachihoi beihe kaëyapo

kakerekyapo, inda kämänwadneapo.

Do'edn owaisipo ötöe; 

waihit, wamëi, waosagn,

wamba, wanda, wakhei.

Kenda wëi yachihoi beihe kaëyapo

kakerekyapo, inda kämänwadneapo.

ÏHPISIPO

Nöngchi ïhpisipo,

botta ïhpisipo.

Embihyo önbahoro'e.

Bapa ïhpisipo,

botta botta ïhpisipo.

Waosagnyo önbakundah'e.

Nöngchi ïhpisipo,

botta ïhpisipo.

Embihyo önbahoro'e.

Bapa ïhpisipo,

botta botta ïhpisipo.

Waosagnyo önbakundah'e.

DO'EDNBA O'Ë WANDAKBANDA

Do'ednba o'ë urunda 

wandakda ochimëika, 

nümbayo emïnërunda

hotda omäeika.

Do'ednba o'ë urunda 

wandakda ochimëika, 

nümbayo emïnërunda

hotda omäeika.

Dign'anda echitatete wäwëyo yänbawatei

yanökhöatutei, yonökdopietei daknöpo

aünyapo.

Dign'anda echitatete wäwëyo yänbawatei

yanökhöatutei, yonökdopietei daknöpo

aünyapo.

AYANDA ÖNTÖË

Ayanda öntöë wata'eri,

ayanda öntöë wata'eri.

bas, bas, bas…

Dumberi, wäwëri, okahet, basuhpo.

Ayanda öntöë wata'eri,

ayanda öntöë wata'eri.

bas, bas, bas…

YAKUDNDA'AH

Yakudnda'ah, yakudnda'ah

bowaetu onën hakyo

ambapetuyapo aroi esogn

tare kognpo'ere ektakudn'a. 

Yakudnda'ah, yakudnda'ah

bowaetu onën hakyo

ambapetuyapo aroi esogn

tare kognpo'ere ektakudn'a. 

Kënte durugnda mönbakete,

ayanda mönmächinö'a oro harakbut 
omäenë, eoriyo wäëri.

Kënte durugnda mönbakete,

ayanda mönmächinö'a oro harakbut 
omäenë, eoriyo wäëri.

ITEM 10 INT ADIVINANZA 1RO PRIM HARAKBUT.indd   42ITEM 10 INT ADIVINANZA 1RO PRIM HARAKBUT.indd   42 7/08/2023   14:41:397/08/2023   14:41:39



H
A

R
A

K
B

U
T

Y
A

C
H

IN
Ö

K
O

T

43

ITEM 10 INT ADIVINANZA 1RO PRIM HARAKBUT.indd   43ITEM 10 INT ADIVINANZA 1RO PRIM HARAKBUT.indd   43 7/08/2023   14:41:407/08/2023   14:41:40



H
A

R
A

K
B

U
T

Y
A

C
H

IN
Ö

K
O

T

44

OSIKATE

Osikate hayatanda, osikate.

Osikate hayatanda, osikate,

osikate.

Osikate hayanda durugnda mönmähe,

durugnda mönmähe hayanda.

Durugnda ihei.

Osikate hayatanda, osikate.

Osikate hayatanda, osikate,

osikate.

Osikate hayanda durugnda mönmähe,

durugnda mönmähe hayanda.

Durugnda ihei.

WAMBAET 3

                                                       

Do'edn wambaet                                          

do'edn wambaet                                          

do'edn pagn                                                   

do'edn näng                                                   

do'edn wamänbuimëi                                 

mëyön yänmäe                                          

ïn önmäe.                                                       

Do'edn wambaet                                          

do'edn wambaet                                          

do'edn pagn                                                   

do'edn näng                                                   

do'edn wamänbuimëi                                 

mëyön yänmäe                                          

ïn önmäe.  

3.  Redactado por Natalia Bario Visse de Shintuya.

MÄMBEDN MÄMBEDN 4

Wakiwei wakiwei wakiwei                       

kurudnïng i'ëi wakiwei                           

wakiwei wakiwei  wakiwei                       

urunda i'ëi o'nönïng.                                  

Wae wae waei                                             

ñökpo nïng i'ëi waei                                  

wae wae waei                                             

echawainäyo i'erikapoi.                                

Wambedn i'ëi wambedn i'ei                             

wambedn keri'da i'ëi                                          

wambedn i'ëi wambedn i'ëi                             

pochiawayapo dign inöpipot.                            

                                

wakiwei

wambedn

wayayagn

waei / wahei

wachihumbedn4.  Redactado por Natalia Bario Visse de Shintuya.

wakiwei wasewän

waparo

wasik / washik

wayäro

wakeredn

wambedn

wayayagn

waei / wahei

wachihumbedn

DO'EDN WASO 5

Do'edn waku omämbire

do'edn waku omämbire

hë hëhëhë hëhëhë.

Do'edn waso oktegn omämbire

do'edn waso oktegn omämbire

hë hëhëhë hëhëhë.

Do'edn wa'o omämbire

do'edn wa'o omämbire

hë hëhëhë hëhëhë.

Do'edn wambopi omämbire

do'edn wambopi omämbire

hë hëhëhë hëhëhë.

5.  Redactado por Natalia Bario Visse de Shintuya.

ITEM 10 INT ADIVINANZA 1RO PRIM HARAKBUT.indd   50ITEM 10 INT ADIVINANZA 1RO PRIM HARAKBUT.indd   50 7/08/2023   14:41:427/08/2023   14:41:42



H
A

R
A

K
B

U
T

Y
A

C
H

IN
Ö

K
O

T

51

ITEM 10 INT ADIVINANZA 1RO PRIM HARAKBUT.indd   51ITEM 10 INT ADIVINANZA 1RO PRIM HARAKBUT.indd   51 7/08/2023   14:41:427/08/2023   14:41:42



H
A

R
A

K
B

U
T

Y
A

C
H

IN
Ö

K
O

T

52

OREDN NÜMBA /DUMBA  
                                                                    

Oredn nümba mönchinöka, urunda botahenë,

oredn nümba mönchinöka, urunda botahenë. 

Keya önmäheika heyanda nümberi,

keya önmäheika heyanda nümberi.

Apanë, 

budn, 

kayare, 

dakanda önmänhaika.

Höh, 

kemë, 

mökas, 

durugnda önheika.

Katepi önbapepo nümbayo omähëkën.

KËNPA OHEIKA 

Saro öhë

saro öhë.

Okak'et 

okak'et.

Kutaweyo wähëri 

kutaweyo wähëri,

öhëika, öhëika 

öhëika, öhëika.

Mäpi öhë

mäpi öhë. 

Wawih'et

wawih'et.

Barakyo wähëri

barakyo wähëri,

öhëika, öhëika

öhëika, öhëika.

Wayokpo öhë

wayokpo öhë

kupe'et 

kupe'et. 

Wäwëyö wähëri 

Wäwëyö wähëri,

öhëika, öhëika

öhëika, öhëika.

¡BOA CHIWI
¡BOA CHIWI''A BOKA!

A BOKA!
El 10 de diciembre de 1948, la Asamblea General de las Naciones Unidas aprobó y proclamó

la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

CORO

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

SÍMBOLOS DE LA PATRIA

Declaración Universal de los Derechos Humanos

PERÚ Ministerio
de Educación

Colección de adivinanzas - 1

H
ar

ak
bu

t

